
Psixologik nuqtai nazardan kompetentlik “noan’anaviy vaziyatlar, kutilmagan hollarda 

mutaxassisning o‘zini qanday tutishi, muloqotga kirishishi, raqiblar bilan o‘zaro 

munosabatlarda yangi yo‘l tutishlari, hamda noaniq vazifalarni bajarish jarayonida, 

ziddiyatlarga to‘la ma’lumotlardan foydalanishda, izchil ravishda rivojlanib boruvchi va 

murakkab jarayonlarda harakatlanish rejasiga egalik”ni anglatadi. Kasbiy kompetentlik 

mutaxassis tomonidan alohida bilim, malakalarning egallanishini emas, balki har bir mustaqil 

yo‘nalish bo‘yicha integrativ bilimlar hamda hatti-harakatlarning o‘zlashtirilishini nazarda 

tutadi. 

Shuningdek, kasbiy kompetensiya mutaxassislik bilimlarini doimiy ravishda boyitib 

borishni, shuningdek, yangi axborotlarni izchil ravshda o‘rganishni, muhim ijtimoiy talablarni 

anglay olishni, yangi ma’lumotlarni izlab topish, ularni qayta ishlash va o‘z faoliyatida 

qo‘llay bilishni taqozo etadi. 

Pedagog olimlarning ishlarida kompetentlikni pedagogik nuqtai nazardan yanada 

kengroq va sinchiklab o‘rganish imkonini beradigan turli jihatlari va tarkibiy qismlari ajratib 

olingan va o‘rganib chiqilgan. S.E. Shishov tomonidan tarbiyachi kasbiy kompetentligiga 

quyidagi ta’riflari keltirilgan:  

o‘qish o‘rganish tufayli egallangan bilimlar, tajriba, qadriyatlar va moyilliklarga 

asoslangan umumiy layoqatlilik; 

bilim va vaziyatlar o‘rtasidagi aloqani o‘rnata bilish qobiliyati, muammoga mos 

keladigan hal etish yo‘lini toppish (kompetentlik deb aytish uchun birorbir vaziyatda 

namoyon etiladigan taqdirdagina joiz bo‘ladi, namoyon etilmagan kompetentlik – 

kompetentlik emas, yashirin imkoniyatlar bo‘lib qolsa ham kata  gap). 

L.M. Dolgova, P.V. Simonov va boshqalarning fikricha, kasbiy kompetentlik − olingan 

bilimlarga asoslangan holda harakat qila olishlik demakdir. Namunalarga o‘xshash 

harakatlarni ko‘zda tutadigan “bilim, o‘nikma va malakalardan” farqli o‘laroq, kompetentlik 

universal bilimlarga asoslangan holda mustaqil faoliyat tajribasini nazarda tutadi. 

“Kompetentlik – ijtimoiy amaliyot ko‘rinishidagi bilim va ko‘nikmalarning mavjudligi bo‘lib, 

u ta’lim jarayoni natijalariga ijtimoiy-madaniy talablar va jamiyat tomonidan talablar 

qo‘yiladigan hollarda namoyon bo‘ladi”,−deb ta’kidlaydi L.M. Dolgova. 

N.G.Vigotkovskiyning ta’riflashicha, tarbiyachining kasbiy kompetentlik tushunchasi− 

qo‘yilgan muammolarni hal etishga qaratilgan insonning ichki va tashqi imkoniyatlarini 

safarbar qila olishga qodirligi bilan tavsiflanadi. Psixologik nuqtai nazardan 

A.K.Markovaning fikricha, kompetentlik bu – muayyan insonning xarakteristikasi, ya’ni 

kasbiy talablarga munosibligi darajasi bo‘yicha insonning individual xarakteristikasi 

hisoblanadi. N.A.Muslimov esa o‘zining ilmiy tadqiqot ishlarida tarbiyachilarning kasbiy 

kompetentligini shakllanganlik darajalarini  oltita sifatlar bilan ya’ni amaliy ko‘nikmalar, 

motivatsion xislatlar, intellectual salohiyatlari, irodaviy sifatlar, hissiy sifatlar o‘zining aniq 

hislarini boshqarishi hamda o‘z hissiy holatlarini va ularni keltirib chiqaruvchi sabablarni 

tushunishi, hamda o‘z–o‘zini boshqara olishlari, maqsadlarni va ularga erishish vositalarini 

tanlashdagi erkinlik, vijdonlilik, o‘z faoliyatiga tanqidiy yondoshuv, o‘z xulqini boshqalarniki 

bilan qiyoslab borishi, kelajakka ishonchi, o‘z jismoniy va psixologik holatini talab darajasida 

tutib turishi va boshqara olishi) sifatlari tashkil etishini ta’kidlab o‘tadi. 

Xulosa qilib aytganda bo’lajak tarbiyachilarning  kasbiy kompetentligini tarbiyalash 

mexanizmlarini ilmiy-pedagogik takomillashtirish bugungi kunning dolzarb masalasi 

hisoblanadi. Bo’lajak tarbiyachilarning kasbiy kompetentligini tarbiyalash mexanizmlari 

o’rganish va takomillashtirish strategik xarakterdagi vazifalardan biri hisoblanib, kasbiy 

kompetenti yetuk talabalarni amaliyot uchun tayyorlash, ularga zamon talablari darajasida 

fan, madaniyat va texnikaning yutuqlaridan keng foydalangan holdata’lim-tarbiya berishni 

taqozo etadi. Buning uchun esa ta’lim-tarbiya beruvchi pedagogning o‘zi kompetentli bo‘lishi 

va ta’lim oluvchini kompetentli qilib tarbiyalash uchun zarur bo‘lgan jihat –tanqidiy 

savodxonlik kompetensiyasiga ega bo‘lishi lozim.  

 

FOYDALANILGAN ADABIYOTLAR: 

1. T G.V.Еldashеva, G.Karimova. “Tarbiyachining kasbiy maxorati va kompitеntligi” 

2. Abduvalieva M.I. Kasb-hunar kolleji o’quvchilarning kasbiy moslashuvini 

shakllantirish va rivojlantirish: Ped.fanl.nomz. . diss. – T.: 2008. –134 b.  

3. Azizxodjaeva N.N. O’qituvchi mutaxassisligiga tayyorlash texnologiyasi. – T.: 

Nizomiy nomidagi TDPU, 2000. – 52 b.  

4. Tolipov O’.Q. Oliy pedagogik ta’lim tizimida umummehnat va kasbiy ko’nikma 

hamda malakalarni rivojlantirishning pedagogik texnologiyalari / Monografiya. – T.: Fan, 

2004.B –73-80.   

 

 

6-7 YOSHI BOLALAR IDROKINI O’YIN TEXNOLOGIYASI ASOSIDA 

RIVOJLANTIRISH 

 

Qodirova Malikaxon Qaxramonovna, JDPI, katta o’qituvchi 

Mardonova Diyora Shuhrat qizi, JDPI, 2-bosqich talabasi 

 

Ta’lim texnologiyasi tushunchasi ta’lim maqsadiga erishish quroli, ya’ni oldindan 

loyihalashtirilgan ta’lim jarayonini yaxlit tizim asosida bosqichma-bosqich amaliyotga joriy 

etish va shu maqsadga erishishning metod, usul va vositalari tizimini, ta’lim jarayonini 

boshqarishni ifodalaydi. Pedagogik texnologiyaning markaziy muammosi bola shaxsini 

rivojlantirish orqali ta’lim maqsadiga erishishni ta’minlashdan iborat.  

Hozirda maktabgacha ta’lim tizimiga ham pedagogik texnologiyalar, interfaol usullar 

kirib keldi. Texnologiya so‘zi zamirida jarayonlarni amalga oshirish usullari va vositalari 

haqidagi bilimlar yig‘indisi, shuningdek, ob’yektda sodir bo‘ladigan sifat o‘zgarishlari 

tushuniladi.  

Maktabgacha ta’lim muassasalarida ham mashg’ulotlar o’yin texnologiyalari amalga 

oshirib kelinmoqda. O‘yin texnologiyasi ham o‘yin metodidan o‘zining aniq maqsadi, amalga 

oshirish kerak bo‘lgan jarayonlarining mantiqiy ketma-ketligi va o‘zaro bog‘liqligi, oldindan 

belgilangan natijalarga erishish kafolati bilan farq qiladi.  

O’yin texnologiyalarining ahamiyati borasida olib borilgan tadqiqotlarni ko’rib chiqish 

maqsadga muvofiq. L.S. Vigodskiy o‘yinni bolaning ichki ijtimoiy dunyosi, ijtimoiy 

buyurtmalami o‘zlashtirish vositasi sifatida ta’riflaydi. Har qanday o‘yin muayyan vazifalarni 

bajarishini quyidagicha keltirgan:  

• maftunkorlik;  

• kommunikativlik; 

 • o‘z imkoniyatlarini amalga oshirish;  

• tashxis;  

• o‘yin ishtirokchilari o‘rtasidagi muloqot;  

• ijtimoiylashuvlik.  

S.A.Shmakovning ta’kidlashicha, o‘yinlar quyidagi to‘rt asosiy xususiyatga ega:  

— erkin rivojlantiruvchi faoliyat, ya’ni bola o‘yinni o‘zi tanlaydi, unda faol ishtirok 

etadi. Bunda birinchi navbatda yakuniy natija emas, balki о‘yin jarayoni muhim ahamiyatga 

ega; 

 — ijodiy xarakter, ya’ni o‘yin jarayonida bolalar uchun ijod qilishga katta imkoniyatlar 

mavjud;  

— emosional ta’sir  

— bola o‘yinda markaziy o‘rin egallashni xohlaydi, g‘olib bo‘lishga intiladi, bu 

bolaning faolligini oshirishga yordam beradi; 

 — asosiy va qo‘shimcha qoidalar o ‘yin mazmuni, uning mantiqiy ketma-ketligini 

belgilaydi.  

O‘yin strukturasiga maqsad, rejalashtirish, maqsadga erishish, natijalami tahlil qilish 

kabi komponentlar kiradi. O‘yinning eng asosiy xususiyati uning ijodiyligidadir. U o‘zaro 

kurash, musobaqalashish, raqobat shaklida namoyon bo‘ladi.  

Nazariy jihatdan o‘yinga faoliyat, jarayon va o‘qitish metodi sifatida qarash mumkin. O 

‘yin faoliyat sifatida maqsadni belgilab olish, rejalashtirish va amalga oshirish, natijalarni 

tahlil qilishni qamrab oladi va bunda shaxs sub’yekt sifatida o‘z imkoniyatlarini to‘la amalga 

oshiradi. O‘yinli faoliyatni motivatsiyalash o‘yin xarakterining musobaqalashish shartlari, 

shaxsning o‘zini namoyon qila olishi, o‘z imkoniyatlarini amalga oshirish ehtiyojlarini 

qondirishdan kelib chiqadi.  

G.K. Selevko ta’biricha o‘yin tuzilmasi quyidagilarni qamrab oladi:  

• o‘ynash uchun olingan rollar;  

• bu rollarni ijro etish vositasi bolgan o‘yin harakatlari;  

• haqiqiy narsalami shartlilarga almashtirish;  

• o‘yinda ishtirok etuvchilaming real o‘zaro munosabatlari;  

• o‘yinda shartli ravishda yaratilgan sujet (mazmun).  

Har qanday texnologiyada, jumladan, o‘yin texnologiyalarida ham, o‘quv maqsadi aniq 

belgilanishi zarur. Bu texnologiyaning asosiy negizidir. Maqsad to‘g‘ri qo‘yilishi uchun 

tarbiyachi bolaga nimani o‘rgatmoqchi bolganligini bilishi kerak. Bitta mashg‘ulotda bitta 

maqsad qo‘yilishi maqsadga muvofiq. Masalan, bolalarni 3 raqami bilan tanishtirish yoki yil 

fasllari haqida tushuncha berish kabi. O‘yin texnologiyalari (ayniqsa, bog‘cha bolalari uchun) 

rivojlantiruvchi maqsadlarini (bolaning idrok, xotira, diqqat, tafakkurini rivojlantirish) amalga 

oshiradi. 

6-7 yoshli bolalarning idroki ulardagi his tuyg’u hamda hatti xarakatlar bilan 

chambarchas bog’liqdir. Bu yoshdagi bolalar dastavval o’zining yorqinligi, g’alatiligi bilan 

hayratga soluvchi ajablantiruvchi narsalarni idrok qiladilar. Masalan, bolaga biron bir qushni 

ko’rsatib keyin uni yashirilsada shu ko’rgan narsasini rasmini chizib berish taklif qilinsa, bola 

hozirgina ko’rish orqali olgan tasavvurlari odatda juda kambag’al bo’ladi. Ayrim bolalar 

qarg’ani tasvirlash u yoqda tursin, balki uning rangi qanaqaligini, qarg’aning boshi, tumshug’i 

qanday turishini va qanaqa shaklda ekanligini, ba’zan esa uning hatto nechta oyog’i borligini 

ham aytib bera olmaydilar. Suratni ko’rib uning mazmunini gapirtirish bola idrokining 

xususiyatlarini namoyish qiluvchi yorqin misol bo’la oladi. Lekin ular suratdan ko’zlangan 

umumiy maqsadi suratning asosiy g’oyasini hali ochib berolmaydi (aslida esa bola buning 

uchun yetarli darajada bilimga ham ega emas). Bolaning yoshi ulg’aygan sari yanada 

mazmuli bo’lib boradi. 

